
GOUVÈNÈ CUOMO ANONSE PREMYE PWOJÈ KONSEPSYON-KONSTRIKSYON REJYON LWÈS NEW YORK 

NAN KONTE NIAGARA  

 

$41 Milyon pou Reyablitasyon Pon Pral Konsolide Enfrastrikti Esansyèl 

 

Gouvènè Andrew M. Cuomo jodi a te anonse travay yo pral kòmanse sou premye pwojè konsepsyon-

konstriksyon Lwès New York pou konsolide enfrastrikti nan Konte Niagara. Pwojè a gen ladann $41,1 

milyon pou reyablitasyon twa pon ki pote I-190 ak NY Route 265 (Military Road) sou New York Power 

Authority (NYPA) Reservoir la nan vil Niagara ak Lewiston.  

 

Gouvènè Cuomo te vote premye Lwa Konsepsyon-Konstriksyon New York la nan lane 2011 pou fasilite 

demach administratif kokenn pwojè enfrastrikti pou akselere reyalizasyon konstriksyon yo ak pou 

diminye kou yo. Nan kad Bidjè Egzekitif li a, Gouvènè Cuomo pwopoze estansyon lwa ki otorize 

itilizasyon metòd pasasyon mache konsepsyon-konstriksyon an. Lwa sa pou kounye a ap espire nan fen 

lane 2014. San konsepsyon-konstriksyon, pwojè rekonstriksyon pon sa yo pa tap janm rive nan nivo 

konstriksyon an pou yon lòt dezan ankò.  

 

“N ap itilize pwosesis konsepsyon-konstriksyon an pou premye fwa nan Lwès New York pou lanse pwojè 

pon ki se yon pati enpòtan nan enfrastrikti esansyèl rejyon an,” te deklare Gouvènè Cuomo. “Pwosesis 

konsepsyon-konstriksyon an pral ede nou ranfòse pon sa yo nan yon dele rapid ak efikas kap kenbe kou 

yo ba. Se yon lòt pa annavan nan travay pou reimajine enfrastrikti New York pou yo ka pare pou lavni.” 

 

Pwojè a reponn ak objektif inisyativ Drivers First Gouvènè Cuomo yo pou asire konstwiksyon yo ap bay 

chofè mwens traka posib. Travay sou pwojè a sipoze fini nan mwa desanm  2016. Pwojè a gen ladann 

ranplasman tout sipèstrikti pon an pou I-190 direksyon sid la, I-190 direksyon nò a ak pon NY 265 sou 

NYPA Reservoir la. Dal apwòch yo pral ranplase tou epi reparasyon pral fèt nan fondasyon pon yo. 

Nouvo ray gidaj pral enstale sou I-190 ak NY 265 tou. NY 265 pral resifase ant entèseksyon li yo ak NY 

Route 31 ak NY Route 104.  

 

“Reyablitasyon pony o sou Power Reservoir la pral restore entegrite strikti sa yo pou asire yo kontinye 

ap sèvi pandan 40 lane kap vini yo,” te deklare Komisyonè DOT la, Joan McDonald. “Grasa Gouvènè 

Cuomo, pwojè sa se yon lòt envestisman entelijan nan enfrastrikti nou ki pral bese oposib depans 

antretyen ak reparasyon san sikilasyon pa kanpe plis posib.” 

 

Metòd Konsepsyon-konstwiksyon Gouvènè Cuomo te enplemante nan lane 2011 lan prevwa melanj 

sèvis konsepsyon ak konstwiksyon nan yon sèl kontra pou ede fasilite travay reparasyon nan enfrastrikti 

enpòtan yon faons pou ekonomize lajan kontribiyab yo. Antreprenè konsepsyon-konstwiksyon yo ap 

soumèt pwopozisyon pou fè konsepsyon ak bati pon an anmenmtan. Anjeneral, sa ap pèmèt yon 

konsiltan nan konstriksyon asosye avèk yon antreprenè konstwiksyon pou egzekite pwojè a ansanm. 

 

Ekip konsepsyon-konstriksyon pou pwojè sa gen ladann Oakgrove Construction, Inc. (konstriksyon), 

Bergmann Associates, Inc. ak Hatch Mott MacDonald Group, Inc. (konsepyon), Urban Engineers of New 

York (sèvis enspeksyon) ak SJB Services (tès sou materyo).  

 

Nan kad inisyativ Drivers First Gouvènè Cuomo te devlope lane dènyè a, plan pwojè a pase atravè yon 

analiz alaloup pou asire konstriksyon pral bay vwayajè mwens traka posib. Drivers First mande pou yo 

evalye gwo pwojè konstwiksyon wout ak pon pou asire travay la bay mwens traka posib pou itilizatè 

otowout yo. Pou pwojè sa, yo te wè si travay yo fèt lannwit, ak mwens fèmti vwa ak ranp posib, sa tap 

pèmèt pwojè yo fini epi reyalize objektif inisyativ Drivers First la. 

 

Li enpòtan anpil pou chofè yo sonje pou yo kondi avèk anpil prekosyon nan zòn konstwiksyon sa ak nan 

anpil lòt konstwiksyon otowout ak pon y ap jwenn pandan sezon konstwiksyon k ap vini an 

 

Senatè George Maziarz te di konsa, “Reparasyon yo ka pral fèt lòt semèn yo anpil epi yo gen yon kokenn 

enpòtans. Pon sa yo twouve yo nan sant yon zòn vwayaj enpòtan nan lwès Konte Niagara epi nou dwe fè 

tou sa nou konnen pou gen mwens traka posib pou chofè nan zòn la. Estrateji konsepsyon-konstriksyon 

an pral ede nou reyalize objektif sa, pou nou pa di fè pwojè a kòmanse pi bonè pase jan sa te prevwa.”  

 

Manm asanble John Ceretto te di konsa, “Se yon pwojè enfrastrikti enpòtan ki pral garanti sekirite fiti 

alafwa rezidan ak touris pandan tou lap kreye dyòb konstriksyon ki se yon gwo nesesite nan rejyon. Se 

yon lòt pa annavan nan pwogrè nou fè pou n redevlope rejyon Lwès New York ak Niagara Falls.” 

 

Manm Asanble Jane Corwin te di konsa, “Ranplasman konplè sipèstrikti pon sa yo pral gen yon kokenn 

enpak sou ekonomi Konte Niagara ak Erie. Mete plis sekirite sou wout anplis pon ak strikti gid ray 

ranfòse pral pèmèt vwayaj yo vinn pi efikas, epi amelyore kondisyon pou vwayajè ki vle jwi tout sa Konte 

Niagara gen pou l ofri. Amelyorasyon sa yo pral ranfòse sekirite pou chofè epi fè wout pou plis touris nan 

Lewiston, Wilson ak atravè Niagara County Wine Trail.” 

 

William L. Ross, Prezidan Lejislati Konte Niagara, te di konsa, “Reyablitasyon twa pon sa yo nan Konte 

Niagara se yon envestisman enpòtan nan enfrastrikti rejyon nou an, epi pral vle di plis sekirite pou 

vwayaje ak kokenn amelyorasyon pou kominote lokal la. Grasa gwo pwogrè pwojè sa nan kad modèl 

konsepsyon-konstriksyon an epi pou reponn ak inisyativ Drivers First la, Gouvènè a ap asire 

amelyorasyon enpòtan anpil sa yo fini rapid ak mwens traka posib pou vwayajè. Se yon kokenn viktwa 

pou rejyon lwès New York, epi mwen pa ka tann pou wè pwojè a fini.” 

 

Pou jwenn enfòmasyon sou vwayaj nan tan reyèl, rele 511 oubyen vizite www.511.ny.org. 511NY se 

sous enfòmasyon ofisyèl New York sou sikilasyon machin ak vwayaj. Sitwèb ak aplikasyon mobil 511NY 

la bay enfòmasyon gratis, 24 sou 24/7 jou sou 7, sou sikilasyon machin ak transpò nan tan reyèl pou tout 

Eta New York. Li ofri tou yon planifikatè vwayaj nan transpò, afichaj kamera ak avètisman ak previzyon 

metewolojik. Nouvo fonksyon ki disponib nan sitwèb la gen ladann lòt fonksyon aplikasyon aparèy 

mobil, tan pou kwazman sou pon ak fwontyè, nouvo notifikasyon nan paj-dakèy la, ak yon entèfas ki pi 

fasil pou navige. 

